
dérsa Shqipéria éshté vlerésuar nga Bashkimi Evropian si

pararojé né rajon né procesin e integrimit dhe té hénén u

zhvillua né Tirané konferenca ndérparlamentare pér
Zgjerimin, nga Brukseli njoftohet njé tjetér hap pozitiv.

Bashkimi Evropian po harton njé plan veprimi pér anétarésimin e
Shqipérisé dhe tre kandidatéve té tjeré, Mali i Zi, Ukraina dhe
Moldavia.

Pér heré té paré, Brukseli po shqyrton caktimin e datave pér kéto
katér vende pér té pérfunduar fazat kryesore té bisedimeve.

Sipas asaj gé raporton “Politico”, e cila citon dy zyrtaré té larté
nga Komisioni Evropian, unioni po pérgatit njé “udhérréfyes” té
posacém pér Shqipériné, Malin e Zi, Ukrainén dhe Moldaving, gé
parashikon njé rrugé té qarté, hap pas hapi, drejt anétarésimit,
me reforma prioritare, afate orientuese dhe objektiva pér
pérfundimin e fazave té negociatave.

Sipas kétij plani, Shqipéria do té keté njé listé té garté reformash
dhe data orientuese pér pérfundimin e grup-kapitujve té
negociatave. Né kémbim, edhe vendet anétare té BE-sé do té
kené angazhime pér té avancuar procesin.

Shqipéria ka hapur tashmé té 33 kapitujt negociues dhe né
muajin korrik mbylli tre prej tyre: shkencén dhe kérkimin, arsimin
dhe kulturén, si dhe marrédhéniet me jashté.

Sipas raportimeve té fundit, komisioni po punon me objektivin gé
neanciatat e Shainérisé té nérfiindniné deri né dhietor 2027 nor

ky afat éshté ende pjesé e planifikimit dhe pritet té formalizohet
né kuadér té udhérréfyesit.

“Politico” thekson gjithashtu se dy data té tjera jané vendimtare.
6 tetori, kur pritet té paragitet rishikimi i politikés sé para-
anétarésimit, dhe 15-16 tetori, kur liderét e unionit do té
diskutojné zgjerimin dhe reformat e brendshme.

Ndérkohé, kété javé Presidentja e Komisionit Evropian, Ursula
von der Leyen, udhéton drejt Ballkanit Peréndimor pér bisedime
me udhéheqésit e Shqipérisé, Malit té Zi, Magedonisé sé Veriut
dhe Kosovés, por shmang Bosnjé-Hercegovinén dhe Serbinég, gé
jané né mes té zgjedhjeve kombétare.

